1 Ioan - Bod yn siŵr


Llythyr Cyntaf Ioan  Pennod 3 adnodau 1-10
Mae Ioan am i ti wybod heddiw dy fod yn blentyn i Dduw.

· “Ffrindiau annwyl , dyn ni’n blant Duw nawr!”(adn 2)

O ble bynnag wyt ti’n dod, ble bynnag wyt ti’n byw, os wyt ti’n credu yn Iesu mae Duw yn Dad i ti ac eisiau dy newid i fod yn debyg iddo fe.

Beth wyt ti’n gobeithio ynddo?
  

 
-
bod yn bêl droediwr proffesiynol? 
 
-
gwaith fydd yn ennill digon o arian i ti?
-
mynd i goleg neu i grwydro’r byd? 

Mae’r pethau hyn i gyd yn dda ynddyn nhw eu hunain ond mae Duw wedi                                                                          plannu gobaith gwahanol i hynny ynot ti.  Gobaith Duw yw y byddi’n fwy tebyg i Iesu “pan fydd ...yn dod yn ôl i’r golwg ” (adn 2)  Dydy hynny ddim yn rywbeth sy’n mynd i ddigwydd dros nos i ti.

     ??  Beth mae dweud dy fod yn debyg i Iesu’n ei feddwl i ti ??
             Os wyt ti eisiau byw fel mae Duw eisiau i ti wneud - does dim pwynt i ti wneud un peth tu ôl i gefnau pobl a pheth arall yn eu wyneb. 
Dyna mae’r diafol am i ti wneud.  Mae Duw am blannu hedyn ei gariad yn dy fywyd.  Hedyn fydd yn tyfu’n hardd ac yn brydferth ac yn para am byth.

Darllena:  Efengyl Ioan 13:34

Wyt ti’n gwneud beth mae Ioan yn dweud wrthot ti am wneud? Gweddïa y bydd Duw yn dy helpu, ac enwa’r bobl wyt ti’n trafferth i’w caru. 

                                                                                                                                                                                                                                                                          Gweddi:  Fel plentyn i ti , dw i am ddibynnu’n llwyr arnat. Gwna fi’n debyg i ti. Plîs helpa fi pan na fedra i garu pobl fel wyt ti eisiau i mi wneud.  Gofynnaf hyn yn dy enw’n unig. Amen

